
I

* PRELUDIO SINFÓNICO en La Maior
(Obertura para banda)

G. Puccini
Transcripción. Javier Viceiro

* SINFONÍA ESPAÑOLA en Re menor, op. 21
(Para violín e orquesta)

E. Lalo
Transcripción. Javier Viceiro

1. Allegfo non troppo
2. Scherzando: allegro molto

3. Andante

Solista: Sergio Heredia

II

CASANOVA
(Para violoncello e banda)

J. de Meij

Solista: Iliá Keilin

*Interpretada por primeira vez poa BMC

Nota: polo ben de todos prégase desconecten os móviles durante
o tempo do concerto. Grazas

JAVIER VICEIRO-

FILGUEIRA

Director
Nace en Pontevedra e realiza os seus estudos musicais no
Conservatorio Superior de Música de Vigo, no Real
Conservatorio Superior de Música de Madrid e na Zuid-
Netherlandse Hogeschool voor Muziek de Maastricht (Holanda). 
Comeza os seus estudos de Dirección de Orquesta con James
Ross (U.S.A.) e Marcel van Bree (Holanda) no ano 1997. No ano
2002 finaliza os seus estudos no ISEB (European Institute for
Band) en Trento (Italia) cos mestres Jan Cober, Felix Hauswirth,
Carlo Pirola, Francesco Canizzaro e Armando Franceschini. 
Nese mesmo ano dirixe a obra músico-teatral "A Historia do
Soldado" con música de I. Stravinsky e texto de F. Ramuz dando
lugar así á creación do "ENSEMBLE XXI" integrado por profeso-
res do Conservatorio Superior de Música de Vigo. 
En 2003 se diploma en "Wind Orchestral Conductin" co mestre
Jan Cober (Holanda) na Zuid-Netherlandse Hogeschool voor
Muziek de Maastricht (Holanda) e en 2005 se diploma en
"Dirección de Orquesta Sinfónica" na Zuid-Netherlandse
Hogeschool voor Muziek de Maastricht (Holanda) cos mestres
Jan Stulen (Holanda) e Edmond Saveniers (Bélgica), habendo
realizado o seu exame de graduación na Willem Hystek Zaal
(Conservatorium Maastricht) á fronte da Arka Symfonie Orkest. 
Dirixiu como invitado a Orquesta Cidade de Granada, a Arka
Symfonie Orkest de Maastricht (Holanda), a Orquesta Clásica de
Vigo, a Orquestra Sinfónica da Escola Proffisional de Música de
Viana do Castelo (Portugal), a Orquesrta de Corda do Proxecto
Erasmus-Mundus (Trento-Italia 2010), a Banda Municipal da
Coruña, a Banda Municipal de Santiago de Compostela e a
Banda Municipal de Pontevedra. 
Entre os anos 2003 e 2008 foi responsable da asignatura de
orquesta dos Conservatorios Superior e Profesional de Música
de Vigo. Desde o ano 2007 dirixe a Orquesta Sinfónica da Escola
Proffisional de Música de Viana do Castelo habendo estreado
obras de compositores portugueses contemporáneos como
Cándido Lima, Pedro Santos, Vasco Negreiros, etc. e contribuín-
do habitualmente á divulgación dos grandes compositores portu-
gueses do século XX, como Luís de Freitas Branco, Federico de
Freitas ou Joly Braga-Santos. 
Desde o ano 2006 dirixe a Orquestra Filharmónica Cidade de
Pontevedra (O. F.C.P.), coa que vén realizando unha intensa acti-
vidade dentro do repertorio sinfónico por Galicia e Portugal. 
Na actualidade é titular da Orquestra Filarmónica Cidade de
Pontevedra (O.F.C.P.), da Orquestra Sinfónica da Escola
Profissional de Música de Viana do Castelo (Portugal) e dirixe o
Ensemble de profesores do Taller de Composición do
Conservatorio Superior de Música de Vigo. 

SERGIO HEREDIA

(Violín)

Cartagena, 1977. Valorado como violinista de "gran presenza en
escena, gran son e moita musicalidad e veteranía", leva a cabo
unha intensa actividade concertística e pedagógica. 
Fórmase con Unnur Palsdottir, Tatiana Liberova, Yuri Nasushkin e
Andrey Chestiglazov en España, Rusia e Finlandia. 
Apareceu como solista con agrupacions como a Orquesta de
Mozos da Rexión de Murcia, Sinfonieta de
Vigo, Banda de Música de Pontevedra ou a Banda Municipal da
Coruña entre outras, con directores como
Javier Viceiro, José luís Represas, César Álvarez ou Joam Trillo.
Gravou para RNE, TVE, Radio Galega e para bandas sonoras. 
Realizou colaboracións coa Orquesta Sinfónica de Murcia,
Orquesta Sinfónica Cidade de Oviedo, Orquesta Sinfónica de
Galicia ou Real Filharmonía de Galicia entre outras. 
É concertino habitual da Orquestra Filharmónica Cidade de
Pontevedra e invitado como profesor ao proxecto orquestal
"Espazo de Cámara" da Universidade de Santiago de
Compostela. 
Posúe amplos coñecementos de máis de dez idiomas. 
É profesor de violín e orquesta do Conservatorio Profesional
"Manuel Quiroga" de Pontevedra ademais do Conservatorio
Elemental de Cambados. 
Toca cun violín cremonés de Riccardo Bergonzi de 1998 

ILIÁ KÉILIN

(Violoncello)

Naceu en S. Petersburgo. Comezou estudos de piano e solfeo
con 5 anos, e aos 7 ingresou na Escola Especial de Música do
Conservatorio Superior "Rimsky Korsakov" de S. Petersburgo;
durante 11 anos estuda violoncello co mestre Enmanuel Fishman
e piano coa mestra Margarita Molchadskaya. 
Aos 18 anos aprobou o ingreso no Conservatorio Estatal Superior
de S. Petersburgo, onde permanece durante 5 anos estudando
violoncello co mestre Anatoli Nikitin ( primeiro cellista da Sinfónica
de S. Petersburgo e antigo alumno de M. Rostropovich), piano coa
mestra Elena Seredinskaya e conxunto de cámara coa naestra
Tamara Fidler. Obtén neste Conservatorio 4 titulaciones superio-
res. 
En 1989 tocou como principal na Orquesta de Cámara
"Mozarteum" de S. Petersburgo. A finais deste mesmo ano, con

tratouno a Orquesta Sinfónica Estatal de S. Petersburgo. En
1990 superou o concurso para formar parte da Orquesta Eastatal
de Cámara de S. Petersburgo, como coprincipal de violoncello. 
En 1992, previo concurso en Rusia, contratouno a Orquesta
Sinfónica de Galicia. 
Desde 1996 é violoncellista principal da Banda Municipal da
Coruña. 

NOTAS AO PROGRAMA

PRELUDIO SINFÓNICO en La Maior
G. Puccini (1858-1924)
O Preludio Sinfonico en La  Maior, é o segundo traballo orques-
tal de Giacomo Puccini, escrito en 1882 durante a súa etapa de
estudante no Conservatorio de Milán. A peza mostra xa o gran
talento do seu autor e a súa considerable forza no xénero sinfó-
nico que lle levará a un lugar privilexiado e diferente a outros
compositores de ópera italianos.
O único tema do Preludio desenvólvese e varía, alternando entre
elementos diatónicos e cromáticos a través do seu entramado
harmónico, recórdandonos a Massenet e ao romanticismo de
Wagner, especialmente co colorido sonoro de inicio e a conclu-
sión que nos conecta directamente co Preludio de Lohengrin. O
xeito na que a liña melódica adquire o seu clímax de "paixón
desesperada" anticípanos o que ocorrerá dez anos despois na
partitura de Manon Lescau. 

SINFONÍA ESPAÑOLA en Re Menor
E. LALO (1823-1892)
O 7 de febreiro de 1875, Pablo Sarasate estreaba nos Concertos
Populares de París, entre o clamor popular, a obra que máis
fama ía dar ao xa cincuentón e ata entón non especialmente exi-
toso, Édouard Lalo: a súa Sinfonía española para violín e orques-
ta, op. 21. En realidade o título da obra pode conducir a equívo-
co, tendo en conta que máis que unha auténtica sinfonía parece
unha suite, ao non aterse a unha estrutura sinfónica ortodoxa;
aínda que quizá o nome máis adecuado fose o de "sinfonía con-
certante", pois a obra está suscitada desde o principio para o
lucimento virtuosístico do xa entón celebérrimo violinista navarro,
a quen está dedicada a partitura. 
Non estamos xa que logo ante unha páxina de marcada perso-
nalidade nin de especial inspiración creativa. O seu obxectivo, de
xeito sinxelo, é enganchar ao público con pegadizos ritmos e 
melodías de sabor español e ofrecer ao mesmo tempo un vehí-
culo para que o solista dea renda solta ao seu máis desatado e
irresistible virtuosismo. Así o primeiro movemento, Allegro non
troppo, consiste nunha serie de variacións do solista sobre un
tema de ritmo hispano; este é exposto xa nos primeiros compa-
ses, trala brevísima introdución por parte da orquesta dunha
melodía de carácter orientalizante que tamén vai desempeñar un
papel primordial neste movemento. Progresivamente o violín vai
explorando todas as súas posibilidades -trinos, escalas, etc- e 

establece un diálogo coa masa orquestal ás veces enriquecedor
para ambos, ás veces de claro enfrontamento; todo iso para ir
dirixíndose ao rexistro agudo e culminar do máis brillante xeito
posible a peza, quizá a máis propiamente sinfónica -polo xeito en
que desenvolve o seu material temático- das cinco que confor-
man esta partitura. 
Séguelle un Scherzando.Allegro molto bastante máis breve, de
carácter eminentemente folclórico e danzable, ao xeito dunha
seguidilla, no que non resulta difícil recoñecer por momentos -
entre outras- a soada canción popular andaluza "El Vito". A súa
tranquilizada conclusión en pianissimo permite enlazar co ton
relativamente máis sombrío do Intermezzo.Allegro non troppo;
trátase dunha páxina con ritmo de bolero, ou máis ben de haba-
nera, que independientemente da súa discreta inspiración meló-
dica supón unha verdadeira proba de lume para o virtuoso que se
atreva a executala. 
O remanso lírico vén cun Andante ao mesmo tempo solemne,
contemplativo e melancólico, bastante menos interesado polo
pintoresquismo hispano que polo despregue de sentimentos
máis sinceros e persoais que chegan nalgún momento a bordear
o dramático e ata o patético; malia todo, a cadencia ofrece unha
nova oportunidade para facer alarde da máis depurada técnica
violinística. Claro que a música do noso país veciño na segunda
metade do XIX non é polo xeral amiga de densidades emocionais
e profundidades metafísicas, e menos aínda en obras destinadas
ao exhibicionismo, así que o bo de Lalo conclúe o seu partitura
cun chispeante e festivo Scherzando. Allegro molto, tan tópico
como efectivo no seu orquestación, que tras un remanso en
forma de habanera para que o violín obteña un respiro melódico
obriga ao solista a explorar todos os seus rexistros, do grave ao
agudo, e todos os seus máis enrevesados recursos técnicos. 
No concerto de hoxe, o violinista murciano Sergio Heredia inter-
pretará tres dos movementos da sinfonía: Allegro non troppo,
Scherzando: Allegro molto e Andante. 

CASANOVA J. DE MEIJ (1953)
Casanova é unha composición, en forma de suite en oito tempos
para violoncello e Banda sinfónica, que trata de ofrecer un retra-
to musical de Giacomo Casanova, personaxe que viviu entre
1725 e 1798. Para representar a este personaxe Johan de Meij
elixe o violoncello e a través dos oito tempos desta composición
descríbense algúns dos feitos máis importantes da vida de
Casanova e as súas aventuras amorosas. 
Esta obra foi un encargo da Fundación Musical Holandesa a peti-
ción da Banda Sinfónica San Miguel de Thorn e está dedicada a
un dos grandes directores de Banda do mundo como Heinz
Fritisen. No ano 1999, Casanova obtivo o primeiro premio no 
prestixioso Concurso Internacional de Composición de Corciano
(Italia). O 2 de abril de 2000 no salón de concertos Vredenburg
de Utrech produciuse o estreo mundial desta obra. 

1. Prólogo - Tema dei Messer Grande
Tres acordes poderosos do metal (si bemol, La bemol e Mi
menor) constrúen o tema de Messer Grande. Messer Grande era
Xefe da Policía e estaba ao servizo da Inquisición de Venecia
sendo responsable do arresto de Casanova. Esta detención debí

ase a algunhas intrigas e acusacións vagas sobre o noso heroe. 

2. Cadenza - Atto dei Presentazione
Casanova sae á palestra nunha cadenza do solista de violoncello,
constantemente rodeada de diferentes combinacións instrumen-
tais. O son ardente e sedutor da súa voz vólvese máis e máis apai-
xonado.

3. A Vita a Corte
Isto representa unha escena na corte. O axuste consiste nunha frí-
vola escena nun magnífico salón de baile, con lámpadas de araña,
traxes suntuosos, unha abundancia de comida e bebida e, por
suposto, chea  de mulleres fermosas. O violoncello introduce o
tema de Casanova, que pronto é recolleito pola banda ao comple-
to. 

4. L´Arresto dei Casanova 
A música chega ao seu clímax na que se sente abrumado polo vio-
loncello e a banda completa: o arresto é un feito e Casanova é
trasladado a "Il Piombi", a infame prisión do Palacio Ducal. A des-
esperación e indignación  de Casanova exprésase no violoncello,
que descende gradualmente ata o seu rexistro máis grave, men-
tres que está rodeada de escuros acordes do Messer Grande inter-
pretados polos trombóns. A pesada porta da cela péchase suave-
mente, Casanova esta vivo, pero irrevocablemente encerrado. 

5. Reminiscenze 
Desde hai algún tempo Casanova atópase, lastimosamente, apáti-
co no seu colchón de palla na súa cela estreita. Durante a primei-
ra noite de cautiverio séntese abrumado por pensamentos pesi-
mistas. Un raio de luz pálida do amencer brilla a través das rexas.
Casanova reflexiona sobre a súa vida aventureira, mentres escoi-
tamos algúns ruídos da rúa (bailarins enmascarados e unha sere-
nata interpretada por unha mandolina no fondo). Ao mesmo tempo,
trata de trazar un plan que lle permita escapar o máis rápido posi-
ble deste inferno. Os queixumes do mariño Balbi, encarcelado na
cela de á beira (fagot solista) atrae a atención  de Casanova. Os
homes entablan contacto furtivamente, e con Balbi terá a axuda
para escapar cun elaborado e enxeñoso plan. 

6. L´Evasione dai Piombi 
O teito da prisión está cuberto con placas de plomo (o que explica
a súa alcumo). Varios efectos de percusión suxiren as actividades
destrutivas que permitirán aos nosos amigos escapar dos Plomos
a través do teito da prisión. O escape emocionante é retratado por
nerviosos pasajes de semicorcheas do violoncello rodeada por
temas recurrentes e, finalmente, dar paso ao tema da Paixón. 

7. MM - CC 
Esta escena desenvólvese nun monasterio na illa próxima de
Murano. Aquí Casanova, desde fai tempo, ten unha historia de
amor con dúas monxas. Casanova é discreto e só menciona as ini-
ciais das amantes nas súas memorias. Unha melodía doce acom-
pañados por uns acordes como o armonio, interpretado polo clari
nete leva a un clímax que chega ao final dun xeito moi fluído. 

8. Final e Stretto: II Trionfo dell´ Amore 
Escoitamos o tema da paixón unha vez máis, pero esta vez na
tonalidad de Mi maior simbolizando o triunfo. Logo dun recordo
curto e melancólico de MM e CC polo solista, un vivace presto leva
á conclusión emocionante desta obra.

